
e^8 উমৃগ।
লিপি হইতে এইরূপ অবগত হওয়া যায় যে, ১৪৩৯ খৃষ্টাব্দে এতৎপ্রদেশের শেষ অধিপতি প্রাগুক্ত ভৈরবেন্দ্র নাথ কর্তৃক ইহা নিৰ্ম্মিত হইয়া, তন্মধ্যে জগন্নাথ, বলভদ্র ও সুভদ্রার দারুময়মূৰ্ত্তি স্থাপিত হইয়াছিল। উক্ত মূৰ্ত্তিত্রয় বহুকাল যাবৎ বর্তমান ছিল বলিয়। কথিত হয় ; কিন্তু কালবিবৰ্ত্তনে উহ বিনষ্ট হইলে তৎপরিবর্তে অন্য কোন বিগ্রহ উক্ত মন্দির মধ্যে আর প্রতিষ্ঠিত হয় নাই। ইদানীং সৰ্ব্বসাধারণে ইহাকে সূৰ্য্যমন্দির নামে অভিহিত করে।
প্রাগুক্ত শিলালিপি হইতে আরও অবগত হওয়া যায় যে, অন্ত্রস্থ পৰ্ব্বত-পৃষ্ঠে, উমৃগ নামক স্থপ্রসিদ্ধ এক সমৃদ্ধিশালী জনপদ একদা অবস্থিত ছিল ; এবং ভৈরবেন্দ্র নাথের পূর্ববর্তী রাজগণ দ্বাদশ পুরুষ পৰ্য্যন্ত একাদিক্রমে এই প্রদেশ শাসন করিয়াছিলেন ।
পূর্ববর্ণিত অত্রস্থ মন্দিরের উদ্ধদেশে পৰ্ব্বত শিখরে প্রস্তর নিৰ্ম্মিত অষ্ট ভুজ বিশিষ্ট একটা ভগ্নশির গণেশ-মূৰ্ত্তি অবস্থিত। ইহার মস্তক মূর্তির সমীপেই ভূলুষ্ঠিত ছিল। তাছা দেহোপরি যথাস্থানে স্থাপন পূর্বক এই পুস্তকে প্রদত্ত আলোক-চিত্ৰখানি গ্রহণ করা হইয়াছে ।
যে গণেশ-মূৰ্ত্তির বিষয় বর্ণিত হইল, তাহার পূর্বদিকে পর্বতশিখরস্থ এক গহবর-মধ্যে প্রস্তর-নিৰ্ম্মিত একটী কালী-মূৰ্ত্তি প্রতিষ্ঠিত আছে। এই কন্দরের অভ্যন্তরদেশ এরূপ তমসাচ্ছন্ন যে, কৃত্রিম আলোকের সাহায্য ব্যতিরেকে উক্ত মূৰ্ত্তি পরিষ্কাররূপে লক্ষিত হওয়া অসম্ভব। এই স্থানে কখনও কখনও লোক আগমন করিয়া ছাগ বলিদান পূর্বক ইহার পূজা করিয়া যায় বলিয়া স্থানীয় লোক-মুখে অবগত হওয়া যায়।
উক্ত কালী-মূর্তিখানি যে গহবরের মধ্যে অবস্থিত, সেই বিবরের মুখ হইতে অল্পদুরে একটা চতুর্দিকে উন্মুক্ত প্রস্তরনিৰ্ম্মিত ক্ষুদ্র চতুষ্কোণগৃহ আছে। এই গৃহ গ্র্যাগুট্যাঙ্ক রোড নামক রাজবক্স হইতে দৃষ্টি গোচর হয় । কালীপূজা করিবার উদ্দেশ্বে যাহার এইস্থানে আগমন করে, তাহার। বিশ্রামার্থে এবং ভোগ নৈবেদ্য প্রভৃতি রক্ষার জন্য গৃহটী ব্যবহার করে । সম্ভবতঃ তদুদ্দেশ্যেই ইহা নিৰ্ম্মিত হইয়া থাকিবে। |










[image: ]

[image: ]

'https://bn.wikisource.org/w/index.php?title=পাতা:ভারতীয়_স্মৃতি_কথা_ও_চিত্র_-_সমরেন্দ্রচন্দ্র_দেববর্মণ.pdf/১১৩&oldid=609053' থেকে আনীত


					বিষয়শ্রেণী: 	মুদ্রণ সংশোধন করা হয়নি




				

			
			
		

		
			

		 এই পাতা শেষ সম্পাদিত হয়েছে ১৫:০৩টার সময়, ২৪ আগস্ট ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

